КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса канму учреждениеясын нормируйттӧм уджалан лунӧн уджалысьяслы быдвося мынтан содтӧд отпуск сетан пӧрадок да условиеяс вынсьӧдӧм йылысь” Коми Республикаса Веськӧдлан котырлӧн 2006 во ода-кора тӧлысь 30 лунся 126 №-а шуӧмӧ 
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса канму учреждениеясын нормируйттӧм уджалан лунӧн уджалысьяслы быдвося мынтан содтӧд отпуск сетан пӧрадок да условиеяс вынсьӧдӧм йылысь” Коми Республикаса Веськӧдлан котырлӧн 2006 во ода-кора тӧлысь 30 лунся 126 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



                Л. Максимова
Сыктывкар
2018 вося вӧльгым тӧлысь 26 лун
505 №
Коми Республикаса Веськӧдлан котырлӧн 
2018 во вӧльгым тӧлысь 26 лунся 505 №-а шуӧм дорӧ
СОДТӦД
 “Коми Республикаса канму учреждениеясын 
нормируйттӧм уджалан лунӧн уджалысьяслы быдвося мынтан содтӧд отпуск сетан пӧрадок да условиеяс вынсьӧдӧм йылысь” 
Коми Республикаса Веськӧдлан котырлӧн 
2006 во ода-кора тӧлысь 30 лунся 126 №-а шуӧмӧ пыртӧм
ВЕЖСЬӦМЪЯС
“Коми Республикаса канму учреждениеясын нормируйттӧм уджалан лунӧн уджалысьяслы быдвося мынтан содтӧд отпуск сетан пӧрадок да условиеяс вынсьӧдӧм йылысь” Коми Республикаса Веськӧдлан котырлӧн 2006 во ода-кора тӧлысь 30 лунся 126  №-а шуӧмын:
1. 3 пункт гижны тадзи:
“3. Тшӧктыны Коми Республикаса удж, уджӧн могмӧдан да социальнӧя доръян министерстволы сетны Пӧрадок збыльмӧдӧмкӧд йитчӧм юалӧмъяс серти гӧгӧрвоӧдӧмъяс.”.
2.  Коми Республикаса канму учреждениеясын нормируйттӧм уджалан лунӧн уджалысьяслы быдвося мынтан содтӧд отпуск сетан пӧрадокын да условиеясын, мый вынсьӧдӧма шуӧмӧн (содтӧд):
а) 3 пунктса медводдза абзацын “организациялӧн коллективнӧй сёрнитчӧмӧн, ортмӧдчӧмӧн либӧ пытшкӧсса уджалан арт правилӧясӧн” кывъяс вежны “пӧрадокын, кутшӧмӧс урчитӧма Россия Федерацияса удж кодекслӧн 101 статьяса медводдза юкӧнӧн” кывъясӧн;
б) 4 пунктса медводдза абзац гижны тадзи:
“4. Содтӧд отпусклысь кузьтасӧ, кутшӧмӧс сетӧны нормируйттӧм уджалан лунӧн уджалысьяслы, индӧны Россия Федерацияса удж кодекслӧн 119 статьяса медводдза юкӧнӧн урчитӧм пӧрадокын, да сійӧ оз вермы лоны куим календарнӧй лунысь этшаджыкӧн.”.
